
ҚАЗАҚСТАН РЕСПУБЛИКАСЫНЫҢ 
ЗАҢЫ

Қазақстан Республикасының кейбір заңнамалық актілеріне еңбек заңнамасын жетілдіру мәселелері бойынша өзгерістер мен толықтырулар енгізу туралы

1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:
1. 1999 жылғы 1 шілдедегі  Қазақстан Республикасының Азаматтық кодексіне (Ерекше бөлім):
	944-баптың 1-тармағының екінші бөлігі мынадай редакцияда жазылсын:
	«Жәбірленушінің еңбек (қызметтік) міндеттерін атқару кезінде жоғалтылған жалақысы бөлігінде зиянды өтеу еңбекке қабілеттілігінен айырылу дәрежесін белгілеу мерзіміне жүзеге асырылады.».

2. 2015 жылғы 23 қарашадағы Қазақстан Республикасының Еңбек кодексіне:
1) 1-баптың 1-тармағының 41) тармақшасы мынадай редакцияда жазылсын:
«41) жұмыс берушінің актілері – жұмыс беруші шығаратын бұйрықтар, өкімдер, нұсқаулықтар, қағидалар, ережелер, ауысымдық кестелер, вахта кестелері, демалыс кестелері, сондай-ақ еңбек және онымен тікелей байланысты қатынастарды реттейтін өзге де актілер;»;
2) 4-бап мынадай мазмұндағы 12) тармақшамен толықтырылсын: 
«12) жұмыскердің еңбек саласындағы ар-намысын құрметтеу және қорғау құқығын қамтамасыз ету болып табылады.»; 
3) 18-бап мынадай мазмұндағы 8-1), 8-2) және 8-3) тармақшаларымен толықтырылсын:
«8-1) өңірлік деңгейде әлеуметтік әріптестікті ұйымдастыруды қамтамасыз етеді;
8-2) әлеуметтік-еңбек қатынастары саласында мемлекеттік еңбек инспекциясымен, жұмыскерлердің және жұмыс берушілердің өкілдерімен өзара іс-қимыл жасайды;
8-3) әлеуметтік әріптестік және әлеуметтік пен еңбек қатынастарын реттеу жөніндегі үшжақты өңірлік комиссиялардың жұмысын ұйымдастырады;»;
4) 22-баптың 1-тармағы мынадай мазмұндағы 27) тармақшамен толықтырылсын:
«27) ар-намысы мен қадір-қасиетіне құрмет көрсетілуіне, жеке өміріне қол сұғылмауына құқығы бар.»;
5) 25-баптың 2-тармағы мынадай мазмұндағы екінші бөлікпен толықтырылсын:
«Осы тармақтың бірінші бөлігінде көрсетілген санаттағы тұлғалардың талабы бойынша жұмыс беруші шарт жасасу құқығын шектеу себебін жазбаша түрде хабарлауға міндетті.»;
6) 30-бапта: 
1-тармақтың 2) тармақшасының үшінші бөлігі мынадай редакцияда жазылсын:
«Еңбек шартының қолданылу мерзімі өткен жағдайда тараптардың ешқайсысы жұмыскердің уақытша еңбекке жарамсыздығын немесе әлеуметтік демалысы кезеңін қоспағанда, соңғы жұмыс күні (ауысым) ішінде, еңбек қатынастарын тоқтату туралы хабардар етпесе, осы Кодекстің 51-бабының              2-тармағында көзделген жағдайларды қоспағанда, ол бұрын жасалған дәл сол мерзімге ұзартылған деп есептеледі.»;
1-тармақтың 2) тармақшасы мынадай мазмұндағы төртінші бөлікпен толықтырылсын: 
«Егер жұмыс күнінің (ауысымның) соңғы күні жұмыскердің еңбекке уақытша жарамсыздығы және (немесе) жұмыскердің әлеуметтік демалыста болуы кезеңіне тура келетін болса, жұмыскердің еңбекке уақытша жарамсыздық кезеңі және (немесе) жұмыскердің әлеуметтік демалыста болу кезеңі аяқталған күннен кейінгі күн соңғы жұмыс күні (ауысым) болып есептеледі.»;
1-тармақтың 2) тармақшасының алтыншы бөлігі мынадай редакцияда жазылсын:
«Осы тармақшаның бесінші және алтыншы бөліктерінің ережелері дербес білім беру ұйымдарының және олардың ұйымдарының шетелдік жұмыскерлеріне қолданылмайды;»;
2-тармақ мынадай редакцияда жазылсын:
«2. Шағын кәсіпкерлік субъектілері жұмыскерлермен еңбек шарттарын осы баптың 1-тармағының 2) тармақшасында көзделген еңбек шартының қолданылу мерзімін ұзарту санын шектемей белгілі бір мерзімге жасаса алады.»;
4-тармақтың екінші бөлігі мынадай редакцияда жазылсын: 
[bookmark: _GoBack]«Заңды тұлғаның атқарушы органының басшысымен жасалған еңбек шартының қолданылу мерзімі өткен жағдайда, егер жұмыскердің уақытша еңбекке жарамсыздығы немесе әлеуметтік демалыс кезеңін қоспағанда, тараптардың ешқайсысы еңбек шартының қолданылу мерзімі өткенге дейін соңғы жұмыс күнінен кешіктірмей еңбек қатынастарын тоқтату туралы хабардар етпесе, еңбек шарты заңды тұлғаның құрылтайшылары, мүлкінің меншік иесі немесе ол уәкілеттік берген тұлға (орган) не заңды тұлғаның уәкілетті органы жаңа басшыны не сол адамды сайлау (лауазымға тағайындау, бекіту) туралы шешім қабылдағанға дейінгі мерзімге, егер көрсетілген шешімде ұзартудың өзге мерзімі айқындалмаса, ұзартылады.»;
4-тармақ мынадай мазмұндағы үшінші бөлікпен толықтырылсын:
«Егер жұмыс күнінің соңғы күні жұмыскердің еңбекке уақытша жарамсыздығы және (немесе) әлеуметтік демалыста болу кезеңіне тура келетін болса, жұмыскердің уақытша еңбекке жарамсыздық кезеңі және (немесе) жұмыскердің әлеуметтік демалыста болу кезеңі аяқталған күннен кейінгі күн соңғы жұмыс күні болып есептеледі.»;
7) 42-бап мынадай мазмұндағы 3-тармақпен толықтырылсын: 
«3. Жұмыскер уақытша ауыстырудан бас тартуға құқылы, ал жұмыс беруші басқа тарапты уақытша ауыстыру аясындағы тиісті жұмыс тоқтатылғанға дейін үш жұмыс күнінен кешіктірмей хабардар ете отырып, бас тартуды жоюға құқылы. Уақытша ауыстыруды мерзімінен бұрын күшін жою немесе жұмыскердің уақытша ауыстырудан бас тартуы жағдайында жұмыс беруші жұмыскерге атқарған жұмыс кезеңі үшін жалақысын төлеуге міндетті.»;
8) 43-баптың 1-тармағы мынадай редакцияда жазылсын: 
«1. Еңбек міндеттерін орындауға байланысты алған өндірістік жарақатына, кәсіптік ауруға шалдығуына немесе денсаулығына өзге де зақым келуіне немесе денсаулығына өндіріспен байланысты емес өзге де зақым келуіне байланысты медициналық қорытынды негізінде жұмыс беруші еңбекке жарамдылығы қалпына келгенге немесе мүгедектік белгіленгенге не кәсіптік еңбекке жарамдылығынан айырылуы белгіленгенге дейін жұмыскерді денсаулық жағдайы бойынша қарсы көрсетілімі жоқ басқа жұмысқа уақытша ауыстыруға не, егер келісімдерде, ұжымдық шартта жұмыскердің жағдайын жақсартатын өзге жағдайлар көзделмесе оны жұмыстан босатуға міндетті.»;
9) 46-баптың 2-тармағы мынадай редакцияда жазылсын:
«2. Егер еңбек, ұжымдық шарттарда хабардар етудің неғұрлым ұзақ мерзімі көзделмесе, жұмыс беруші жұмыскерді еңбек жағдайларының осы баптың 1-тармағында көрсетілген себептер бойынша орын алған өзгеруі туралы күнтізбелік он бес күннен кешіктірмей жазбаша хабардар етуге міндетті.»;
10) 51-баптың 2-тармағы мынадай редакцияда жазылсын: 
«2. Жүкті әйел бір жылдан кем емес белгілі бір мерзімге жасалған еңбек шартының мерзімі аяқталған күні мерзімі он екі және одан көп апта жүктілігі туралы анықтама табыс еткен жағдайда, сондай-ақ үш жасқа дейінгі баласы бар, бала асырап алған және бала күтімі бойынша жалақысы сақталмайтын демалысқа өз құқығын пайдалануға ниет білдірген жұмыскер уақытша болмаған жұмыскерді алмастырудан, белгілі бір жұмысты орындаудан немесе маусымдық жұмысты орындаудан басқа жағдайларда, еңбек шартының мерзімін ұзарту туралы жазбаша өтініш берсе, онда жұмыс беруші бала күтімі бойынша демалыс аяқталған күнді қоса алғанда еңбек шартының мерзімін ұзартуға міндетті.»;
11) 56-баптың 5-тармағы мынадай редакцияда жазылсын: 
«5. Осы бапта көрсетілген хабардар ету мерзімі өткен соң, материалдық жауапты адамдардың кінәсінен жұмыс берушінің мүлкін (құжаттамасын) қабылдау-беру аяқталмаған жағдайлардан басқа, жұмыскер жұмысты тоқтатуға құқылы, ал жұмыс беруші жұмыскерге еңбек қызметімен байланысты құжаттарды, сондай-ақ жұмыскерге тиесілі ақшалай төлемдерді беруге міндетті. 
Жұмыс берушінің мүлікті (құжаттаманы) материалдық жауапкершілігі бар жұмыскермен қабылдап тапсыру мерзімі еңбек шартының бұзылуы туралы хабарлама берілген күннен бастап бір айдан аспауы тиіс. 
Жұмыс беруші материалдық жауапкершілігі бар жұмыскерлермен мүлікті (құжаттаманы) қабылдап тапсыруды жүзеге асыру үшін барлық қажетті шараларды қабылдауы міндетті.»;
12) 65-баптың 2-тармағы мынадай мазмұндағы алтыншы бөлікпен толықтырылсын: 
«Жұмыс беруші тәртіптік жазаның түрін айқындау кезінде жасалған тәртіптік теріс қылықтың мазмұнын, сипаты мен ауырлығын, оның жасалу мән-жайларын, жұмыскердің бұдан бұрынғы және кейінгі мінез-құлқын, еңбекке қатынасын ескеруге тиіс.»; 
13) 67-баптың 1-тармағы мынадай редакцияда жазылсын: 
«1. Дайындық-қорытынды жұмыс (наряд-тапсырма, материалдар, құралдар алу, техникамен, құжаттамамен танысу, жұмыс орнын дайындау және жинау, дайын өнімді тапсыру және басқалар) уақытының кезеңдері, еңбек технологиясында, еңбекті ұйымдастыруда; еңбекті қорғау және еңбек қауіпсіздігі қағидаларында көзделген үзілістер; жұмыскер өзінің уақытына еркін иелік ете алмайтын жұмыс орнында болу және жұмысты күту уақыты, ауысым алдындағы медициналық қарап-тексеруден немесе куәландырудан өту және күту уақыты, мереке және демалыс күндеріндегі кезекшіліктер; үйдегі кезекшілік, сондай-ақ еңбек, ұжымдық шарттарға, жұмыс берушінің актілеріне немесе Қазақстан Республикасының нормативтік құқықтық актілеріне сәйкес басқа да кезеңдер жұмыс уақытына жатады.»;
14) 98-бап мынадай редакцияда жазылсын: 
«98-бап. Оқу демалысы
1. Білім беру ұйымдарында оқитын немесе оқуын аяқтаған жұмыскерлерге ғылыми және ғылыми-педагогикалық сипаттағы жұмыстарды аяқтау, оның ішінде сынақтар мен емтихандарға дайындалу және оларды тапсыру, зертханалық жұмыстарды орындау, дипломдық жұмысты (жобаны) дайындау және қорғау, әскери оқытылған резервті даярлау бағдарламаларынан өту үшін оқу демалыстары беріледі.
2. Оқу демалысының мерзімі «Болашақ» халықаралық стипендиясы шеңберінде шетелде оқу, тағылымдама жағдайларын қоспағанда, алты айдан аспауы тиіс. 
Тараптар келісімі бойынша оқу демалысы бөліп берілуі мүмкін.
3. Егер еңбек, ұжымдық шарттарда, келісімдерде жұмыскердің жағдайын жақсартатын өзге мүмкіндіктер көзделмесе, жұмыскердің оқу демалысында болған кезеңде жұмыс орны (лауазымы) және орташа жалақысы сақталады.
Егер еңбек, ұжымдық шарттарда басқа қарастырылмаса, «Болашақ» халықаралық стипендиясы шеңберінде шетелде оқуға тағлымдамадан өтуге жіберілген жұмыскерге жұмыс орны (лауазымы) сақталып, жалақысы сақталмайтын оқу демалысы беріледі.»;
15) 125-бап мынадай редакцияда жазылсын: 
«125-бап. Медициналық қарап-тексеруге жіберілетін жұмыскерлер үшін кепілдіктер
Заңдарға, еңбек, ұжымдық шартқа сәйкес мерзімдік медициналық қарап-тексеруден өтуге міндетті жұмыскерлердің олардан өткен уақытта жұмыс орны (лауазымы) мен орташа жалақысы сақталады.»;
16) 159-баптың 1-тармағының бірінші бөлігі «коммерциялық емес ұйымның» деген сөздерден кейін «, шетелдік заңды тұлғаның филиалы мен өкілдігінің» деген сөздермен толықтырылсын.
17) 165-баптың 4-тармағы мынадай редакцияда жазылсын: 
«4. Татуластыру рәсімі процесінде татуластыру комиссиясы жұмыскерлермен (олардың өкілдерімен), жұмыс берушімен, жұмыс берушілер бірлестігімен (қауымдастығымен, одағымен) (олардың өкілдерімен), жергілікті атқарушы органдармен, мемлекеттік органдармен және өзге де мүдделі тұлғалармен консультация жүргізеді.»;
18) 182-баптың 2-тармағы мынадай мазмұндағы 19) тармақшамен толықтырылсын: 
«19) пайдаланудағы негізгі қорлардың бәрін еңбек қауіпсіздігінің және еңбекті қорғаудың қолданылып жүрген нормалары мен ережелеріне сәйкес келтіреді.»;
19) 190-баптың 2-тармағының екінші бөлігі алып тасталсын;
20) 193-бапта:
6) тармақшаның бірінші және екінші бөліктеріндегі «талап арыз» деген сөздер «талап» деген сөзбен ауыстырылсын;
11) тармақшадағы «талап арыз» деген сөздер «талап» деген сөзбен ауыстырылсын;
21) 194-бап мынадай мазмұндағы 10), 11) және 12) тармақшалармен толықтырылсын: 
«10) Қазақстан Республикасының еңбек заңнамасын бұзу фактілері туралы өз құзыреті  шегінде еңбек  жөніндегі уәкілетті мемлекеттік органға және басқа да мемлекеттік органдарға хабарлауға;    
11) Қазақстан Республикасының еңбек қауіпсіздігі және еңбекті қорғау заңнамасын бұзу фактілері туралы, оның ішінде жеке өндірістердің, цехтардың, учаскелердің, жұмыс орындарының және жабдықтардың пайдаланылуын тоқтату (тыйым салу) кезінде құқық қорғау органдарына материалдар дайындауға және жіберуге;
12) қажетті дайындығы болуға  және еңбек  жөніндегі уәкілетті мемлекеттік орган айқындайтын тәртіппен  және талаптарға сәйкес еңбек қатынастары, еңбек қауіпсіздігі және еңбекті қорғау, әлеуметтік әріптестік саласында өз біліктілігін үнемі арттыруға  міндетті.»;
22) 195-баптың 1-тармағы 1) тармақшасының екінші бөлігіндегі «талап арыз» деген сөздер «талап» деген сөзбен ауыстырылсын;
23) 203-баптың 5-тармағы мынадай редакцияда жазылсын: 
[bookmark: _Hlk183438206]«5. Еңбек қауіпсіздігі және еңбекті қорғау жөніндегі техникалық инспекторлар өндірістік кеңестің шешімімен тағайындалады.
Техникалық инспекторлар туралы үлгілік ережені еңбек жөніндегі уәкілетті мемлекеттік орган әзірлейді және бекітеді.
Техникалық инспекторлардың мәртебесі, құқықтары мен міндеттері, сондай-ақ олардың бақылауды жүзеге асыру тәртібі осы Кодексте, техникалық инспекторлар туралы үлгілік ережемен және еңбек қауіпсіздігі және еңбекті қорғау жөніндегі өндірістік кеңестің шешімінде айқындалады.
Еңбекті қорғау жөніндегі техникалық инспектордың өкілеттілігін жүзеге асыру кезеңінде оның жұмыс орны (лауазымы) мен жалақысы негізгі жұмыс орнында сақталады.»;
24) мынадай мазмұндағы 203-1-баппен толықтырылсын: 
«203-1-бап. Еңбекті қорғау инспекторларының құқықтары
Еңбекті қорғау жөніндегі инспекторының:
1) жұмыс берушілердің  еңбек қауіпсіздігі және еңбекті қорғау жөніндегі нормативтік құқықтық актілерді, жұмыс берушінің ұйымдарда жұмыс орындарында тиісті еңбек жағдайларын жасау мен қауіпсіздік техникасын сақтау жөніндегі келісімдерді,  ұжымдық шарттардың сақталуын бақылау арқылы жұмыс берушінің алдында жұмыскерлердің еңбегін қорғау құқықтарын қорғауды жүзеге асыруға;
2) өндірістегі  жазатайым оқиғаларды және еңбек инспекторлары жүргізетін қауіпсіздік және еңбекті қорғау жағдайын тергеп-тексерулерге қатысуға;
3) құпиялылық, қызметтік, коммерциялық немесе өзге де заңмен қорғалатын құпиялық режимін сақтауды ескере отырып, жұмыскерлердің жұмыс орындарына кіруге;
4) өзінің міндеттерін орындау үшін жұмыс берушілер мен басқа да лауазымды тұлғалардан қажетті ақпаратты және түсініктемелерді, оның ішінде жазбаша түрде алуға;
5) жұмыс берушілердің келісімдерде, ұжымдық шарттарда еңбек қауіпсіздігі бөлігінде міндеттемелерін орындауын тексеруді жүзеге асыруға және тексеру нәтижелері бойынша лауазымды тұлғаларға бұзушылықтарды жою жөнінде ұсыныстар жасауға;
6) еңбек қауіпсіздігі мәселелері бойынша нормативтік құқықтық актілерді әзірлеуге қатысуға және өз ұсыныстарын енгізуге;
7) тиісті мемлекеттік органдарға Қазақстан Республикасының еңбек қауіпсіздігі және еңбекті қорғау туралы заңнамасын, еңбекті қорғау бөлігіндегі келісімдер мен ұжымдық шарттардың ережелерін бұзуға, өндірістегі жазатайым оқиғаларды және кәсіптік ауруларды жасыруға кінәлі жұмыс берушілерді және ұйымдардың өзге де лауазымды адамдарын жауапқа тарту туралы талаптармен жүгінуге;
8) еңбек жағдайларының өзгеруіне, Қазақстан Республикасының еңбек қауіпсіздігі және еңбекті қорғау туралы заңнамасын бұзуға, келісімдерде және ұжымдық шарттарда, сондай-ақ еңбек шарттарында көзделген, еңбек қауіпсіздігі және еңбекті қорғау бөлігіндегі міндеттемелерді орындамауға байланысты еңбек дауларын қарауға қатысуға;
9) жұмыскерлердің еңбек міндеттерін орындауға байланысты мертігу немесе денсаулығының өзге де зақымдануы салдарынан келтірілген зиянды өтеткізу құқығын қорғау үшін және жұмыскерлердің еңбек қауіпсіздігіне және еңбекті қорғауға деген құқықтарына басқа да нұсқан келтірілген жағдайларда жұмыскердің өтініші бойынша соттарға талап қойып жүгінуге;
10) осы Кодексте, Қазақстан Республикасындағы қоғамдық бақылау туралы заңнамада көзделген өзге де құқықтарды жүзеге асыруға құқығы бар.». 

3. «Қазақстан Республикасындағы жергілікті мемлекеттік басқару және өзін-өзі басқару туралы» 2001 жылғы 23 қаңтардағы Қазақстан Республикасының Заңына: 
1) 27-баптың 1-тармағы мынадай мазмұндағы 39-1) тармақшамен толықтырылсын: 
«39-1) өз құзіреті шегінде әлеуметтік-еңбек қатынастары саласында мемлекеттік саясатты іске асыруды қамтамасыз етеді;»;
2) 31-баптың 1-тармағы мынадай мазмұндағы 34-1) тармақшамен толықтырылсын:
«34-1) өз құзыреті шеңберінде әлеуметтік-еңбек қатынастары саласындағы мемлекеттік саясатты іске асыруды қамтамасыз етеді;».

2-бап. Осы Заң алғашқы ресми жарияланған күнінен кейін күнтізбелік алпыс күн өткен соң қолданысқа енгізіледі.


Қазақстан Республикасының
              Президенті 
	
